
Kirish 
Surxondaryo viloyati O‘zbekistonning eng chekka va eng janubiy viloyati hisoblanadi. 

Mamlakatimiz poytaxti Toshkent shahridan 728 km janubda joylashgan. Uning umumiy 

maydoni 20,1 ming kv.km, chegara uzunligi 664,7 kmni tashkil etadi. Viloyat 3 ta davlat va 1 ta 

viloyat bilan chegaradosh. Viloyat shimoli-g‘arbda Boysuntog‘ va Bobotog‘ orqali Qashqadaryo 

viloyati bilan chegaradosh - chegara uzunligi 85,3 km, g‘arbda Ko‘hitang tog‘ tizmasi orqali 

Turkmaniston davlati bilan chegaradosh – chegara uzunligi 93,3 km, sharqda Hisor tog‘ tizmasi 

orqali Tojikiston davlati bilan chegaradosh – chegara uzunligi 343,1 km, janubda Amudaryo 

orqali Afg‘oniston bilan chegaradosh – chegara uzunligi 143,0 km. Viloyatda Termiz xalqaro 

aeroporti orqali Termiz-Toshkent, Termiz-Toshkent-Farg‘ona va Termiz-Moskva 

yo‘nalishlarida parvozlar amalga oshiriladi. Shuningdek, Termiz-Toshkent, Termiz-Andijon, 

Termiz-Qarshi-Xiva temir yo‘l poyezdlari qatnovi yo‘lga qo‘yilgan. Termizda Respublikada 

yagona daryo porti mavjud hamda 1981-1982 yillarda Amudaryo ustida qurilgan O‘zbekiston 

va Afg‘onistonni bog‘lovchi ko‘prik mavjud. Ushbu ko‘prik “Do‘stlik”, keyinchalik “Xayraton” 

ko‘prigi deb nomlanib, unga parallel ravishda avtomobil yo‘li va 816 metr uzunlikda temir yo‘l 

yotqizilgan. Viloyatning ma’muriy markazi Termiz shahri to‘g‘ridan-to‘g‘ri Afg‘onistonning 

Mozori Sharif shahri bilan chegaradosh.  

Tahlil va natijalar 

Mil.avv. I ming yillikning o‘rtalarida Termiz shahriga asos solingan va hamma zamonda 

Amudaryo bo‘yidagi muhim iqtisodiy-strategik shahar bo‘lgan. Shahar nomi qadimda 

Taramastxa, Tarmita, Demetriya, Antioxiya, Tami, Turmid, Tarmiz, Termiz deb nomlanib 

kelgan. Shaharning nomi qadimgi baqtr tilida Balxga nisbatan “TARO MAETHA” “daryoning 

narigi sohilidagi manzil” degan ma’noni anglatadi. Termiz shahrining jahon tarixi va 

madaniyatida tutgan o‘rni alohida e’tirof etilib, 1999 yil noyabr oyida Parijda bo‘lib o‘tgan 

YUNESKO Bosh konferensiyasining 30-sessiyasida Termiz shahrining 2500 yilligini dunyo 

miqyosida keng nishonlash haqida qabul qilingan qarorga asosan shaharning 2500 yilligi 

xalqaro miqyosda tantanali nishonlandi. 

Surxondaryo viloyati atrofi tog‘lar bilan o‘ralgan. Uning relyefi janubga tomon tog‘, tog‘ 

oldi adirliklari, cho‘l va yassi tekisliklardan iborat. Shu sababli, ushbu hududda rekreatsion va 

ekoturizm yo‘nalishlarini rivojlantirishga katta e’tibor qaratilmoqda. 4346 km balandlikdagi 

O‘zbekistonning eng baland Xazrati sulton cho‘qqisi, 2600 m chuqurlikdagi Xo‘ja g‘ur-g‘ur ota 

massividagi “Qorong‘u yulduz” g‘ori, Metioritli ko‘l, Qizil kan’onlar kabi tabiat mo‘jizalari, 

Omonxona, Xo‘jamayxona, Xo‘jaipok, G‘o‘rinbuloqsoy shifobaxsh suvlari, Xo‘jaikon tuz g‘ori, 

Uchqizil, To‘palang daryo va Janubiy Surxon suv omborlari o‘zining tabiat manzaralari va 

g‘aroyibotlari bilan sayyohlarni maftun etadi. Shuningdek, Teshiktosh va Machay g‘ori kabi 

ibtidoiy odamlarning ilk manzillari, Zarautsoy qoyatosh suratlari, Islom tamaddunining rivojiga 

o‘z hissasini qo‘shgan muhaddis olim Abu Iso Imom Termiziy, Hakimiya tariqati asoschisi 

Hakim at-Termiziy, Xo‘ja Alouddin Attor Valiy, Mavlono Muhammad Zohid, So‘fi Olloyor kabi 

aziz avliyolar maqbaralari, Zulkifl payg‘ambar va payg‘ambar avlodlari dafinasi Sulton Saodat 

kabi muqaddas ziyoratgohlar nafaqat ichki, balki kirish turizmini rivojlantirishda muhim 

obyektlar sanaladi. Vohaning Qoratepa, Fayoztepa va Zurmala singari budda ibodatxonalari 

qoldiqlari buddist ziyoratchi-sayyohlarining, Oks Aleksandriya-Kampirtepa, Uzundara singari 

qadimiy shahar-qal’alar dunyoning turli davlatlaridan tashrif buyuruvchi sayyohlarni o‘ziga 

jalb etib kelmoqda. 

So‘nggi yillarda Surxondaryo viloyatiga sayyohlar oqimini ko‘paytirish, turizm 

infratuzilmasini yaxshilashga qaratilgan qator qarorlar qabul qilinib, katta islohotlar amalga 

oshirilmoqda. 2019-2021 yillarda turizm salohiyatini targ‘ib qilish, marketing va turli 

tadbirlarni tashkil etish bo‘yicha ko‘plab muhim tashkiliy tadbirlar o‘tkazildi. Xususan, 2019 

yilning 5-10 aprel kunlari bo‘lib o‘tgan “Baxshichilik san’ati festivali”, 27-28 aprel kunlari 

“Boysun bahori” festivali, 24-25 avgust kunlari “O‘zbekiston – buyuk yo‘llar va sivilizatsiyalar 

chorrahasi” nomli xalqaro arxeologiya turizm forumi, 21-22 sentabr kunlari “Open South 

International Business Forum” xalqaro biznes-forumi, 2-7 oktabr kunlari O‘zbekiston 

Respublikasi Prezidenti sovrini uchun Al-Hakim At-Termiziy xotirasiga bag‘ishlangan kurash 

bo‘yicha an’anaviy XIV-Xalqaro turnir, 2021 yil 5-10 aprel kunlari O‘zbekiston Respublikasi 

Prezidenti sovrini uchun Al Hakim at-Termiziy xotirasiga bag‘ishlangan kurash bo‘yicha 

an’anaviy XV-Xalqaro turnir va 25-26 may kunlari “Open South International Business Forum” 

xalqaro biznes-forumi bo‘lib o‘tdi. 

2020-2021 yillarda dunyoda ro‘y bergan pandemiya tufayli, ekologik, rekreatsion va 

tibbiy turizm yo‘nalishlariga alohida e’tibor qaratildi. Shu bilan birga, ichki turizmni 

ommalashtirish va ziyorat turizmini rivojlantirish maqsadida, ushbu obyektlarga sayyohlar 

oqimini ko‘paytirish barobarida, ularga olib boruvchi yangi yo‘llar qurildi, infratuzilmasi 

yaxshilandi va sayyohlar uchun qulay sharoitlar yaratildi. 2021 yil mobaynida viloyatga jami 

bo‘lib 854 ming sayyoh tashrif buyurdi, ulardan 92 mingga yaqinini xorijiy sayyohlar tashkil 

etadi. Surxondaryo viloyatiga tashrif buyuruvchi sayyohlarning katta qismini O‘zbekiston 

fuqarolari bo‘lgan mahalliy sayyohlar (89 %) tashkil etib, bu esa Surxondaryo viloyatidagi 

mavjud turizm holatini aks ettiradi. 

Viloyatda ichki turizm bilan bir qatorda, kirish turizmi bo‘yicha ham katta o‘zgarishlarga 

erishildi. Xususan, kirish vizalarini olish tartibi va mexanizmlarining soddalashtirilganligi 

qo‘shni Afg‘oniston va Tojikiston davlatlaridan sayyohlar oqimini sezilarli darajada oshishiga 

xizmat qildi. 2021 yil davomida viloyatga bojxona-chegara postlari orqali Afg‘onistondan 

72 472 nafar, Tojikistondan 118 429 nafar, jami 190901 nafar fuqarolar o‘tib keldi, ulardan 

85303 nafariga turistik xizmatlar ko‘rsatildi. 

2019 yilda muzeylar, ziyoratgohlar va mehmonxonalarda, 2021-2022 yillarda 

Surxondaryo viloyatining Sariosiyo bojxona-chegara postlarida o‘tkazilgan so‘rovlar natijasida 

respondentlar orasida erkaklar - 65 % ni , ayollar - 35% ni tashkil etib, viloyatga kelgan 

sayyohlarning o‘rtacha yoshi 35-55 yoshni tashkil etdi. 

Viloyat bo‘ylab tashkil etiladigan aksariyat turistik sayohatlar ziyorat va mavsumga 

qarab piknik, tabiat qo‘ynida hordiq chiqarish bilan bog‘liq, chunki Surxondaryo viloyatining 

o‘ziga xos muqaddas qadamjolari, ziyoratgohlari bilan bir qatorda maftunkor tabiati uning 

ekoturizm yo‘nalishida ham yuqori salohiyatga ega ekanligini ko‘rsatadi. Respondentlar 

o‘rtasida o‘tkazilgan so‘rov natijalari shuni ko‘rsatadiki, mahalliy sayyohlarning aksariyati 

ekskursant sifatida bir kunlik sayohatlarni afzal ko‘radi - 79,2 %. Shu bilan birga, bir kun qolish 

istagini bildirgan sayyohlar - 7,0 % ni, ikki kun qolishni rejalashtirganlar - 6,0 % ni, uch kun 

qolishni rejalashtirganlar - 7,8 % ni tashkil etadi. 

Viloyatda mahalliy va xorijiy sayyohlar o‘rtasida guruhli sayohatlarni tashkil etishda bir 

qator muammolar mavjud. Ulardan birinchisi, bu hudud respublikamiz poytaxti va turistik 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 4 (3)-2023 йил  

 

116 

salohiyati yuqori bo‘lgan asosiy viloyatlardan uzoqda joylashganligi; ikkinchidan, viloyat 

hududidagi turistik obyektlarning ham bir-biridan uzoq masofada joylashganligi; uchinchidan, 

transport logistikasi va yo‘l infratuzilmasining noqulayligi avtobuslarda guruhli sayohatlarni 

tashkil etish sayyohlarni ancha charchatib qo‘yadi. Bu kabi omillar, transport logistikasini 

yaxshilash, O‘zbekiston aviakompaniyalari o‘rtasida raqobatni kuchaytirish, chet el 

aviakompaniyalarini jalb qilish, charter reyslarini ko‘paytirish, avia va temir yo‘l chiptalari 

narxlarini turistik mavsumda 15-20 % gacha arzonlashtirib borish zaruratini tug‘dirmoqda. Bu 

borada O‘zbekiston Respublikasi Prezidentining 2022 yil 30 apreldagi “Ichki turizm 

xizmatlarini diversifikatsiya qilishga oid qo‘shimcha chora-tadbirlar to‘g‘risida”gi 232-son 

qarorida sayohat uchun “Cashback” xizmati joriy etilib, ichki turizm harajatlarining bir qismi 

keshbek tizimi orqali qaytariladigan bo‘ldi, ya’ni, “O‘zbekiston bo‘ylab sayohat qil!” dasturi 

doirasida taqdim qilinadigan chegirmalar 2022 yil 1 sentabrdan boshlab ishlab chiqilgan mobil 

ilova orqali qaytarilishi ko‘zda tutilgan. Bunda aviaqatnov orqali borib-kelish chiptasi narxining 

15 foizi, lekin 150 ming so‘mdan oshmagan miqdorda; temir yo‘lda yoki avtobusda borib-kelish 

chiptasi narxining 15 foizi, lekin 80 ming so‘mdan oshmagan miqdorda; joylashtirish vositasida 

tunab qolish xarajatining 15 foizi, lekin 80 ming so‘mdan oshmagan miqdorda; teatr, muzey, 

sirk va badiiy galereyalarga har bir tashrif chiptasi narxining 50 foizi, lekin 20 ming so‘mdan 

oshmagan miqdorda bo‘lishi kerakligi ko‘rsatib o‘tilgan. 

Surxondaryo viloyatiga sayyohlarni jalb etish, uyushgan turistik guruhlarni 

shakllantirish, mamlakatimizning ushbu hududida sayyohlik obyektlarini ommalashtirish 

jarayonlariga yirik va o‘rta turistik kompaniyalarni, shuningdek, turoperatorlarni jalb etish 

muhim ahamiyatga ega. 

Surxondaryo viloyatida turizmni rivojlantirish tendensiyasi tahlili shuni ko‘rsatadiki, 

ushbu hududga sayohat qilishdan ko‘zlangan asosiy maqsad ziyorat turizmi bo‘lib 89 % ni 

tashkil etadi, qolgan 11 % i hordiq chiqarish, bayramlar, biznes, davolanish va boshqalar 

maqsadlarda tashrif buyurganlarni tashkil etadi. 

 
2022 yil davomida Surxondaryo viloyatiga sayyohlar tashrif buyurishining asosiy 

maqsadi (%) 

1-jadval. 

O‘tkazilgan so‘rovnoma natijalari shuni ko‘rsatadiki, qo‘shni davlatlardan tashrif 

buyuruvchi sayyohlar ko‘proq chegaraga yaqin hududlarga, quda-andalarinikiga, eng muhimi 

ommaviy ziyorat qilinadigan maskanlarga tashrif buyuradi. MDH va uzoq xorijiy 

mamlakatlardan tashrif buyuruvchi sayyohlar esa muzeylar, arxeologiya obyektlari, muqaddas 

qadamjolar, diqqatga sazovor joylar, monumental, tarixiy ahamiyatga ega madaniy meros 

obyektlariga va boshqalarga tashrif buyurishdir. 

Xulosa qilib aytganda, mamlakatimiz xususan, Surxondaryo viloyatiga tashrif buyuruvchi 

sayyohlar qaysi yoshda bo‘lishidan qat’iy nazar, turizmning barcha yo‘nalishlarida o‘zlarini 

qiziqtirgan turizm obyektlari bo‘ylab sayohatga chiqishlari uchun viloyatda yetarli turizm 

salohiyati mavjud. Bu esa kelgusida soha vakillari oldiga turistlarga yuqori darajali xizmat 

ko‘rsatish uchun xizmatlar sohasini yaxshilash, zarur infratuzilmalar yaratish, transport va yo‘l 

logistikasini yaxshilash kabi muhim vazifalarni qo‘yadi. Umuman olganda, so‘rovlar shuni 

ko‘rsatadiki, ko‘pchilik turistlar tarixiy, monumental va ziyorat turizmi obyektlarida xizmat 

ko‘rsatish darajasini nisbatan yaxshi – 15 foiz va yuqori darajada – 85 foiz deb baholaydi. 

Pirovard vazifa esa, viloyatda ilmiy turizm, tibbiyot turizmi, speleoturizm, sport turizmi, eko va 

agroturizm yo‘nalishlarini jadal rivojlantirishni taqazo etadi. 

Mehmonxonada qolishning o‘rtacha narxi FYYOYO Surxondaryo viloyati 2022 yil. 
2-jadval. 

Yo‘q Turar joy toifalari Chet el fuqarolari 
uchun narx 

Mahalliy 
sayyohlar uchun 

narx 
1 3 yulduzli mehmonxonalar 40 dollar 200 ming so‘m 

2 2 yulduzli mehmonxonalar 30 dollar 150 ming so‘m 

3 Xostellar   
4 Yotoqxonalar   
5 Oilaviy mehmon uylari 12 dollar 70 ming so‘m 

 
Surxondaryo viloyatida 2022 yilda bir nafar xorijiy va mahalliy sayyohning o‘rtacha 

xarajatlari. 
3-jadval. 

Yo‘q xarajatlar 
Xarajatlar (ming so‘m) 

chet ellik 
sayyoh ichki turist 

1 Tamaddi qilish uchun 63.4 58.2 
2 Yaxna ichimliklar uchun 23.6 19.7 
3 Taksi xizmati 65 56 
4 boshqa harajatlar 36 32.1 
5 Jami: 188 166 

 

So‘rov shuni ko‘rsatdiki, Surxondaryo viloyatiga turar joysiz tashrif buyurgan bir 

mahalliy sayyohning kuniga o‘rtacha narxi 166 ming so‘m, chet ellik sayyohlar kuniga 188 ming 

so‘mni tashkil etgan. Mahalliy va xorijiy sayyohlar uchun turar joy uchun, ayniqsa yuqori 

turistik mavsumda turli narx siyosati mavjud. Surxondaryo viloyatida turistlar oqimining ortib 

borayotganini mehmonxonalar va boshqa joylashtirish obyektlari yuklamasi dinamikasidan 

ham kuzatish mumkin. 

Surxondaryo viloyatidagi mehmonxonalar va sayyohlarni joylashtirish uchun 

mo‘ljallangan boshqa obyektlar respublika bo‘yicha turli joylashtirish obyektlarida istiqomat 

qiluvchi turistlarning atigi 2,6 foizini tashkil qiladi. 2019-yilda Surxondaryo viloyatida 59 ming 

nafar mahalliy sayyohga, bor -yo‘g‘i 31 ming nafar xorijiy sayyohga xizmat ko‘rsatilgani xorijlik 

sayyohlarga xizmat ko‘rsatishda mehmonxona biznesi yetarli darajada rivojlanmaganidan 

dalolat beradi. Chet ellik sayyohlar jami 83,2 mingdan ortiq tunni, mahalliy sayyohlar esa 237,9 

ming tunni (bir kechaning o‘rtacha stavkasi kuniga 25 AQSH dollarini tashkil etadi), 

mehmonxona xizmatlari ko‘rsatishdan tushgan jami daromad esa AQSH dollaridan ortiqni 

tashkil qilishi mumkin. 5,94 mln. So‘rov shuni ko‘rsatdiki, sayyohlarning aksariyati 

mehmonxonalarda yashashni afzal ko‘radi - 71,4%, shuningdek, qarindoshlari va do‘stlari bilan 

- 14,3%. 

Xulosa 

Surxondaryo viloyatiga tashrif buyuruvchilar soni bo‘yicha sayyohlar o‘rtasida 

o‘tkazilgan so‘rov natijalari shuni ko‘rsatdiki, respondentlarning 39,3 foizi uch va undan ko‘p 

marta borganliklarini bildirgan. 3,6% ikki marta tashrif buyurgan va 57,1% bu birinchi tashrif 

ekanligini ta’kidlagan. Surxondaryo viloyatida turistlarni joylashtirish vositalaridan qoniqish 

darajasi o‘rtacha va o‘rtacha darajadan past bo‘lgan respondentlarning 35,7 foizi o‘rtacha va 

past darajani qayd etgan. 

Umuman olganda, o‘tkazilgan so‘rov Surxondaryo viloyatida turizmning rivojlanish 

darajasi uni rivojlantirishning real imkoniyatlaridan ancha uzoq ekanligini ko‘rsatdi. Bu hudud 

sanatoriy-kurortlarda, ekologik toza hududlarda, tog‘ etaklarida va hokazolarda sog‘lig‘ingizni 

mustahkamlashingiz mumkin bo‘lgan hudud sifatida joylashgan. Turizmning umumiy 

darajasini monetizatsiya qilish uchun sayyohlik xizmatlari turlarini diversifikatsiya qilish va 

tashriflarni ko‘paytirish va tunashlar sonini ko‘paytirish uchun yangi obyektlarni ochish 

bo‘yicha keyingi ishlar talab etiladi. 

